საქართველოს მთავრობის 2010 წლის 3 ნოემბრის  №331 დადგენილების - ,,რეფერალური მომსახურების” ფარგლებში შესაბამისი სამედიცინო დახმარების გაწევის შესახებ გადაწყვეტილების მიღების მიზნით  კომისიის შექმნისა და მისი საქმიანობის წესის განსაზღვრის შესახებ”  თანახმად შექმნილი  კომისიის თავმჯდომარეს 

ადმინისტრაციის 
რეფერალის საორგანიზაციო სამმართველოს უფროსის
ხათუნა ჩაჩავას 

მოხსენებითი ბარათი 

      ქალბატონო ეკატერინე,
     მოგახსენებთ,  რომ 2019 წლის  1 იანვრიდან 31  დეკემბრამდე  ჯანმრთელობის დაცვის დეპარტამენტის საორგანიზაციო სამმართველოში შემოსულია, დამუშავებული და პასუხი გაცემულია 26751  მოქალაქის განცხადებაზე.  ,,საქართველოს 2019  წლის სახელმწიფო ბიუჯეტის შესახებ” საქართველოს კანონით „რეფერალური მომსახურების“  სახელმწიფო პროგრამის  ,,სტიქიური უბედურებების, კატასტროფების, საგანგებო სიტუაციების, კონფლიქტურ რეგიონებში დაზარალებულ მოქალაქეთა და საქართველოს მთავრობის მიერ განსაზღვრული  სხვა შემთხვევების დროს მოსახლეობის სამედიცინო დახმარების" კომპონენტისთვის გამოყოფილი  იყო 19 342 960,00  ლარი.  დამატებით ფინანსური რესურსის  მობილიზების შემდეგ (საქ. მთავრობის დადგენილებები:  N393 16/08/2019წ.- 5 000 000,00 ლარი;  N573 28/11/2019წ. 126 600,00 ლარი;  N647 24/12/2019წ. 1 873 400,00 ლარი)  ასიგნებამ შეადგინა  26 995 000,00  ლარი.    2019 წლის 1 იანვრიდან    ჩატარებულია  საქართველოს  მთავრობის  2010  წლის 3 ნოემბრის  N331 დადგენილების შესაბამისად მოქმედი კომისიის 57 სხდომა და ამავე დადგენილების ფარგლებში მოქმედი  სპეციალური შემადგენლობის კომისიის 31 სხდომა.  განხილულ  იქნა და დაკმაყოფილდა  25987  მოქალაქის თხოვნა.   მიღებულია დადებითი გადაწყვეტილება  37217183.36 ლარის მოცულობის სერვისების დაფინანსებაზე.     ამავე დადგენილების ,, მე-6 მუხლის მე-5 პუნქტისა და მე-7 მუხლის მე-7 პუნქტის  მოთხოვნათა შესაბამისად, აუთვისებელმა რესურსმა  შეადგინა 2,000, 000.00  ლარი.  აუთვისებელი რესურსის გათვალისწინებით,   პროგრამულმა დეფიციტმა შეადგინა  8222183,00 ლარი, რომელიც ანაზღაურებული იქნება 2020 წლის საბიუჯეტო ასიგნებებიდან.
       როგორც მოგეხსენებათ, საქართველოს მთავრობის 2010 წლის 3 ნოემბრის N331 დადგენილების თანახმად,   ,,რეფერალური მომსახურების“ ფარგლებში  სამედიცინო დახმარების გაწევის შესახებ გადაწყვეტილების მიღების მიზნით შექმნილ  კომისიაზე“ განხილვას ექვემდებარება:     
1. „ოკუპირებული ტერიტორიების შესახებ“ საქართველოს კანონის მე-2 მუხლისა და მე-10 მუხლის მე-2 პუნქტით გათვალისწინებულ ტერიტორიებზე მცხოვრები საქართველოს მოქალაქეები და საქართველოში მუდმივად მცხოვრები მოქალაქეობის არმქონე პირების სამედიცინო მომსახურების დაფინანსება.  2019 წლის 1 იანვრიდან  31 დეკემბრამდე  დაფინანსებულია აფხაზეთის  ოკუპირებულ ტერიტორიასა და ყოფილ  სამხრეთ ოსეთში  მცხოვრები (უპირატესად,  ეთნიკურად  აფხაზი და ოსი)  863 მოქალაქის სამედიცინო მომსახურების  1552 შემთხვევის ხარჯები,  მთლიანობაში   - 4 322 500.51 ლარის მოცულობით.   
2.  სოციალურად დაუცველი ოჯახების მონაცემთა ერთიან ბაზაში რეგისტრირებული ოჯახის წევრების სამედიცინო მომსახურება, რომელთა ოჯახის სოციალურ-ეკონომიკური მდგომარეობის მაჩვენებელი ქულა არ აღემატება 70 000-ს, და რომელთაც სადაზღვევო პერიოდი ჯერ არ დაწყებიათ, ან/და, რომელთა სამედიცინო მომსახურებასთან დაკავშირებული ხარჯები არ იფარება დაზღვევით ან სხვა სახელმწიფო პროგრამებით; 2019 წლის 1 იანვრიდან 31 დეკემბის ჩათვლით  დაფინანსებულია   5791   სოციალურად დაუცველ  მოქალაქეთა  სამედიცინო  მომსახურების 5791 შემთხვევა - მთლიანობაში  3 659 723.71  ლარით.  გარდა ამისა, შესაბამისი ვალდებულების ფარგლებში დაფინანსებულია  სოციალურად დაუცველი  გულის თანდაყოლილი მანკით დაავადებულ მოქალაქეთა კარდიოქირურგიული, ინტერვენციული სერვისების  და კათეტერიზაციის 108 შემთხვევა  - 938 316,12 ლარით. სოციალურად დაუცველი ადრეული ძუძუს აგრესიული HER-2 რეცეპტორ-დადებითი დიაგნოზის მქონე  მოქალაქეთა ჰერცეპტინით  მკურნალობის 96 შემთხვევა- 153 600,00 ლარით; სოციალურად დაუცველი მეტასტაზური ძუძუს კიბოს დიაგნოზის მქონე  მოქალაქეთა  ჰერცეპტინ/პერჯეტათი მკურნალობის 72 შემთხვევა -161 504,00 ლარით  და  სოციალურად დაუცველი 35 მოქალაქის საზღვარგარეთ მკურნალობის 35  შემთხვევა  645 359,08 ლარით.
  3.   გულის თანდაყოლილი მანკით დაავადებული  პაციენტები  -  2019  წლის 1 იანვრიდან 31 დეკემბრის ჩათვლით დაფინანსებულია 684 შემთხვევა, დაფინანსების თანხამ შეადგინა 8 528 924.88 ლარი.  
  4.   ადრეული ძუძუს აგრესიული HER-2 რეცეპტორ-დადებითი დიაგნოზის    ჰერცეპტინით  მკურნალობის საჭიროების მქონე პაციენტები - 859 შემთხვევა, დაფინანსების თანხამ შეადგინა 1 387 200.00  ლარი.  მეტასტაზური ძუძუს კიბოს დიაგნოზის   ჰერცეპტინ/პერჯეტათი მკურნალობის  საჭიროების  მქონე  პაციენტები- 4985 შემთხვევა -1 290 980.4 ლარი
   5. ფილტვების იდიოპათური ფიბროზის დიაგნოზის მქონე, მედიკამენტ პირფენიდონით მკურნალობის  საჭიროების მქონე პაციენტები -  2019 წლის 1 იანვრიდან 31 დეკემბრის ჩათვლით დაფინანსებულია 104 შემთხვევა, დაფინანსების თანხამ შეადგინა 374 400.00 ლარი.
     6.  რეფერალური პროგრამის ფარგლებში განიხილება იმ პაციენტთა სამედიცინო მომსახურების  დაფინანსების საკითხიც, რომლებიც საჭიროებენ საზღვარგარეთ მკურნალობას. 2019 წლის 1 იანვრიდან 31 დეკემბრის ჩათვლით დაფინანსდა საზღვარგარეთ  მკურნალობის     350   შემთხვევა -  5 686 625.23 ლარით. 
     7. 2019 წლის 1 იანვრიდან 31  დეკემბრის ჩათვლით, კომისიის მიერ განხილულ და დაფინანსებულ იქნა კონფლიქტის მიმდებარე ტერიტორიებზე  მცხოვრები მოქალაქეების  სამედიცინო  მომსახურების  917  შემთხვევა - 1 156 186.77 ლარით.
   8. დაფინანსებულ იქნა  საბიუჯეტო დაზღვევით მოსარგებლე პირთა  სამედიცინო  მომსახურების  216 შემთხვევა - 375 436. 93 ლარით;
   9. დაფინანსებულ იქნა საოჯახო სახლებში, სკოლა-პანსიონში, მოხუცთა თავშესაფარში  მცხოვრებთა და ოჯახური ძალადობის მსხვერპლთა  სამედიცინო  მომსახურების  94  შემთხვევა 106 889, 75 ლარით.  
   10.  სეზონური გრიპისა  და  წითელას    6404  შემთხვევა -632893,31 ლარით.
[bookmark: _GoBack]      სულ დაფინანსებულია  დადგენილებით განსაზღვრულ ვალდებულებათა  გათვალისწინებით - 17456  შემთხვევა  26 512 161,49 ლარით.  ხოლო,  სხვა დანარჩენი 8531 შემთხვევა - 10 705 021,87 ლარით. 
     ყოველივეს გათვალისწინებით, ვალდებულებების გარდა, 1 პაციენტზე  დაფინანსების წილმა შეადგინა  1255 ლარი.
     დეტალური ინფორმაცია რეფერალური მომსახურების სახელმწიფო პროგრამის ფარგლებში  მოქმედი კომისიის მიერ 2019 წელს მიღებული გადაწყვეტილებების შესახებ   წარმოდგენილია დანართის სახით. 
  
   პატივისცემით,  
    ხათუნა ჩაჩავა
